
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

EDITOR JABATAN UNDANG-UNDANG 

EDITOR FAKULTI PENGURUSAN DAN PERNIAGAAN 

Rohayu Ahmad 
Siti Hasma Hajar Mat Zin

EDITOR FAKULTI SAINS KOMPUTER DAN MATEMATIK
Haslenda Yusop 

Dr. Nur Syamilah Arifin 
Dr. Wan Munirah Wan Mohamad 

Noraisyah Abdl Aziz 

EDITOR FAKULTI KEJURUTERAAN 
Azyan Zafyrah Mohd Zahid 

Dr. Wan Nur Fazlina Abdol Jani 
Noorashiekin Khalid

 Mazni Mat Zin 
Nurrul Amilin binti Zainal Abidin 

Nurulnatisya binti Ahmad 
Ts. Dr. Siti Aminah Nordin 

REKABENTUK DAN GRAFIK

MICROMODE:ON
Aidarohani Samsudin, Siti Nordiyana Ishak, Norfariza Mohd Ali

Pada 21 Jun 2025 yang lalu, Persatuan Diploma in Banking Association (DiBA)

telah berjaya menganjurkan sebuah program latihan kepimpinan dan motivasi

pelajar yang penuh dengan pengisian bermanfaat. Bertempat di Bilik Seminar Sri

Bendahara UiTM Cawangan Johor Kampus Segamat, program “Micromode:On”

ini menghimpunkan para pelajar dalam satu wadah yang merangsang semangat

kerjasama, kepimpinan serta daya tahan mental.

Tepat jam 8.30 pagi, program dimulakan dengan slot motivasi bertajuk “Minda

Juara” yang telah disampaikan oleh Cik Siti Nordiyana Ishak. Sesi tersebut

memberi inspirasi kepada pelajar untuk berfikir secara positif, menetapkan

matlamat hidup dan membina keyakinan diri dalam menempuh cabaran

akademik mahupun kehidupan.

Selepas rehat, prgram diteruskan lagi dengan latihan dalam kumpulan. Aktiviti ini

dikendalikan oleh fasilitator berpengalaman, antaranya Dr. Nur Fatihah Shaari,

Dr. Fatin Farazh Ya’acob, Puan Aidarohani Samsudin, Puan Norfariza Mohd Ali,

Puan Diana’ Mazan, dan Puan Rosmah Abd Ghani@Ismail. Kehadiran barisan

fasilitator berwibawa ini memberi peluang kepada peserta untuk mendapatkan

ilmu melalui pengalaman sebenar, serta perkongsian strategi kepimpinan

berkesan.

Kemuncak program adalah pada jam 4.00 petang iaitu berkangsungnya aktiviti

simulasi interaktif yang cukup mencabar. Antara aktiviti yang dijalankan termasuk

Balance Breakers, Unlock the Choices, Factory Frenzy, dan Market Maze.

Aktiviti ini direka khusus untuk menguji ketangkasan minda, kebolehan

menyelesaikan masalah serta membina semangat kerja berpasukan.

Gelak tawa, semangat bersaing dan sorakan sokongan sesama rakan menjadikan

suasana lebih hidup dan bermakna.

Sebelum tirai dilabuhkan, majlis diteruskan dengan sesi penyampaian hadiah

kepada kumpulan yang berjaya. Majlis ini disempurnakan oleh penasihat-penasihat

DiBA iaitu Dr. Nur Fatihah Shaari, Puan Aidarohani Samsudin dan Dr. Fatin Farazh

Ya’acob. Penyampaian hadiah ini bukan sahaja sebagai penghargaan kepada

pemenang, malah sebagai simbol motivasi kepada semua peserta agar terus

melangkah ke hadapan dengan semangat kepimpinan yang lebih mantap. Sesi

bergambar sebagai kenangan turut diadakan, merakam detik-detik istimewa

sepanjang program.

Program yang berakhir pada jam 5.30 petang ini diakhiri dengan jamuan minum

petang. Para peserta pulang dengan wajah ceria, membawa pulang bukan sekadar

hadiah, malah pengalaman berharga, semangat baharu serta keyakinan untuk

bergelar pemimpin di masa depan.

